
„N&rodfli ll«t“ izlazi svakoga Četvrtka 
po podne.

Ciena mu je na godinu 8 kruna, za se-' 
|jake 4 krune, pojedini broj 4 helera.

UredniCtvo i uprava lista nalaze se u 
Voloskom kbr. 8. Narodni list Za oglase plaća se 10 helera po redku, 

za vise puta po pogodbi.

Oglasi Cilju se na g. Rade pl. Marochino 
u Opatiji.

Rukopisi se no vraćaju. — NefVankirani 
listovi se ne primaju.

Pučki list za politiku i pouku.
„Narod bez narodnosti jest tielo bez kosti!"

Br. 3. Volosko-Opatija u sriedu 5. prosinca 1900. God. I.

Nemislite dragi moji prijatelji, da 
<5u Vam ja ovde prikazat Krstićcvu fo
tografiju. To ni potrebito, jerbo ga skoro 
svi jako dobro poznate, budući da je 
već svi pragi ovoga kapitanata obašal 
samo za ćapat kegagoder na svoju 
otrovnu udicu. J* ću Vam samo pri
kazat njigova dela, da po njigoveh deleh 
sudite kakovu dušu ima.

1. Kako je Krstić svoju ženu prevarit

Cesarsko kraljevski poglavar Fa- 
biani napisal je i podpisal na 14. fe- 
brara 1895, da je Krstić vredan 
za beči storit i takova dela za 
ka se gre va pržun. Isti gospodin 
poglavar Fabiani je napisal i podpisal 
da je Krstiću i drugačije poštenje ma- 
dano, da žive dugo od svoje zakonite 
ženi i da za svoju familiju niš ne skrbi 
Ta gospodin cesarsko kraljevski kapitan 
je Krstića jako dobro poznal.

Leta 1891 hotel je Krstić pod ća od 
svoje zakonite ženi i pustit ju z otrokom 
va tuge i nevolje, pak da ju zaslepi, 
učinil njoj je ov kuntrat od darovanja.

darovna pogodba.
I. Ja Ivan Krstić darujem causa 

mortis (to će reć za slučaj svoje smrti 
Op. si.) svojoj supruzi Ljudmili rodj. 
pl Kružić, sav svoj imetak, budi u ne- 
pokretnostih, budi u pokretnostih. Ne- 
pbkretnosti nalaze se u Dalmaciji, u 
poreznoj obćini Zadar, kojih sam ja 
uknjižen vlastnik, te sastoje od vino- 
gradah, oranica, vrta itd.

Uzrok nazočne darovnice jest za
hvalnost mojoj supruzi na njezinu njegu 
i brigu, koju je ona naprama meni 
tekom našega zajedničkoga života iz- 
kazala.

Nazočnom darovnicom neposredno 
nije nitko prikraćen, što ja neimam po
tomaka.

n. Ja Ljudmila Krstić rodj. pl. 
Kružić prihvaćam zahvalnošću ovdje 
učinjeno mi darovanje.

Hrašdina, 4. veljače 1891.

Anton Debeljak v. r. t
svjedok. Ivan Tić

Josip Sanjek v. r. Ludmilla Krstić v. r. 
svjedok. rodj. p! Kružić.

Kako vidite na tem kuntrate pod
pisal se je Krstić s jednen t i privezal 
je križu slova „id“, a to bi imelo bit 
jednako prezimenu Krstić. Nego takov 
podpis nevalja, a kad nevalja podpis, 
nevalja ni pogodba. Krstić ki je onputa 
bil na veleh školah, je znal jako dobro

Fotografija Arbanasa Krstića.
da takova pogodba niš ne valja, da je 
kriva ili falša, pak svejedno ju je storil.

Nego ne samo da ta pogodba je 
bila krivo storena, nego Krstić kad je 
tu pogodbu storil, ni već imel nikako- 
vega imanja, zač ga je bil već pred 
više let, kad je bil još študent, prodal 
svojoj matere, na novo oženjenoj Kal- 
meta. Dakle on je svojoj žene daroval 
neč, ča ni već ni imel. Bravo galantomo I 
Tako delaju pošteni ljudi!

Sada sudite Vi pametni i pošteni 
ljudi, ako bi jedan pošten čovek svoju 
zakonitu ženu tako grdo prevari! Nji
gova žena ga je pak tužila, da ju mora 
branit i sud je suđil da njoj Krstić mora 
toliko na mesec plaćat, ma svejedno ni 
do sada dobila ni šolda, zač Krstić, 
kolikogod puti ga rubaju, nikada nenajdu 
na njim ni puca, a ono malo grunta, 
ča je imel va Arbanaseh, je prodal, 
samo da mu žena nemore niš dobit

Ki ne veruje neka priđe k nam, 
pak ćemo mu pokazat gornju pogodbu 
pisanu od Krstića njigovom vlastitom 
rukom.

2. Kako je Krstić namazal svojga naj
boljega prijatelja.

Josip Marotti iz Spinčići, najbolji 
Krstićev prijatelj, povedal je Menetu 
Spinčid, Matetu Brajše, Samuelu Vla- 
diskoviću i mnogim drugim ovo:

Ja, Josip Marotti, dugoval sam 
trgovini octa v Reke 80 forinti. Buduć 
nisam na vreme platil, trgovac octa me 
je tuži! Kad sam dobil tužbu, pokazal 
sam ju Krstiću, a on mi je rekal: dragi 
ti, ča ćeš se pravdat, daj mane tih 80 
forinti, pak 'ćn'ih ja za te v Reke platit 
Ja sam mu dal teh 80 forinti i mislel 
sam terdo da je stvar poravnana. Kad 
ti temu nebeše priđe mi jedan dan od 
suda na Voloskem karta, đa će mi bit 
kako jutra inkanat. Skoči ja na snd na 
Voloskem i pitam ča je ta komedija, ja 
sam beči dal Krstiću. Na suđe su mi 
pak rekli: ja dragi moj, ako ste Vi dali 
beči Krstiću, išdite ih od njega, ma ako 
ovo neplatite, bit de Vam jutra inkant 
Mane ni bilo druge nego teh 80 forinti 
po drugi put platit

Na taj način nasamarit svojga naj
boljega prijatelja, to more samo jedan 
Krstić.

Samo po teh njigoveh deleh morete 
sudit kakov je, nego još ih je takoveh.

3. Krstić štampa va Mačjoj kriva pisma.

Isti Josip Marotti povedal je pred 
više svedoki ovo: Va broje 3. Krstićeve

„Sloge" bil je naštampan jedan list na 
urednika „Novoga lista", Preko Mosta, 
a ta list bil je podpisan „Pepić" (Ma
rotti). Ja tega lista nisam ni napisal ni 
podpisal, nego ga je Krstić sam prez 
mojega znanja napisal, podpisal i štampa!

Tako vidite Krstić va svojoj „Krivoj 
Slogo" samo krive stvari piše, a sudite 
pak Vi, ako se kriven, falšen beseđam 
i stvaram more verovat

Ljudi pametni ne verujte Krstiću.

Mošćenički smutljivac.
1. Ki je to?

To Vam je nekakav čovek cm, 
kakovoga ni ni blizu ni dugo, i ki bi 
otel da vavek njigova valja i ki ne 
gleda, ako ne kako bi smutnju poscl 
mej ovi naš dobri narod. Vidite ga, 
kako je suh — ni. unci mesa ni na 
njem, nima nikada ma baš nikada mira. 
— On se vavek grize va sebe, niš 
mu ni pravo, sve ga jadi, sve mu pači 
— jadan je sam na sebe, jadan je na 
sve ljude, jadan je na vas svet; on ne 
more videt da su drugi ljudi srećni i 
zadovoljni, on bi otel, đa je posvuda 
pakal, đa je posvuda nemir. — On 
je jadan, jadan, jadan. On sam ne zna 
ča bi učinil va tem svojem jade — on 
ćuti potrebu đa se nekako šfoga — 
on ćuti potrebu da nekamo preleje onu 
silnu zuč, ka mu se je nabrala puli 
štumiha, i dokle najđe kega đrugega, 
na kem će svu tu zuč razlet, on Vam 
se, kako vidite, sfoguje na nas, ki go
vorimo, ljubimo i branimo naš lepi i 
dragi materinski jezik.

2. Zač se Kafula sfoguje na nas?

Kafula se sfoguje na nas i za to, 
zač misli, da smo mu mi krivi, đa se 
je rodil va Gornjem Kraje. Ja, ja — 
Kafula se srami, da se je rodil va 
Gornjem Kraje, on se svaki put zacrjeni 
od srama, kada ki pred njim spomene 
ono pusto selo Gornji Kraj — a jadan 
Vam je on i na samega Boga, hvala i 
čast mu budi, da ni kakogod prokural, 
đa se je Kafula porodil tamo kade va 
Kalabrije, ale va Fiorence, a ne va 
onem pustem Gornjem Kraje. Vi dobro 
znate, đa je Kafula bil da od domi 
jedno četrnajst ale petnajst let A znate 
Vi zač je on toliko vremena ostal ća 
od domi? On je ostal toliko let ća od 
domi za to, đa bi ljudi pozabili da se 

je on jedanput rodil va Gornjem Kraje 
Nego kada se je vrnul doma, na svoju 
velu žalost viđel je, da ljudi nisu po
zabili, da se je on rodil va Gornjem 
Kraje, anzi reć bi, da im je to dobro 
ostalo va pameti zabijeno. Kalufa da 
pukne od jada — i otel je, đa će pod 
nazad va Afriku i da de tamo ostat još 
nekoliko let, pak da te onputa morda 
ljudi pozabit, da se je rodil va Gornjem 
Kraje. Nego kada ti temu nebeše, prišlo 
je z Afriki pismo, podpisano od tri sto 
ljudi, kade mu prote, da joh si ga 
njemu, ako priđe još jedanput dolo. On 
se je prestrašil — ki zna ča j’ onem 
Ijuđem skočilo — i ostal je doma. Ale 
mira nima, a kako bi ga ni imel, kada 
ga vavek spominjaju na on pusti Gornji 
Kraj, kega se on toliko sramuje. Sada 
bi prišal jedan k njemu va butigu i bi 
mu rekal: „Se spamedujete Fortunato, 
kada ste ono kako dete k nam prihajal 
vas modar od zimi, đa Vam damo pe- 
čenega kompira ale pak pirun maneštri, 
ča bi nam ostalo". Još ne bi ta finil, 
ved bi prišal va butigu drugi i rekal: 
„A se spamedujete, kako smo ono skupa 
gonili ovce va goru, h ?“ I nikad kraja 
ni konca temu spamedevanju — a Ka
fula se va sebe grize, jadi — proklinje 
uru i hip, kada se je rodil. I stišde 
pesti i tuče z nogami, puše, hita se i 
prerija, kako da ga madrun stišde. Oh! 
ča bi on platil, da more kakogod dobit 
on debeli libar, kamo gospođin plovan 
zapišuje decu ka se krste, on bi vaje 
razparal onu harticu, na koj je zapisano, 
đa se je on rodil va Gornjem Kraje, 
nego ča de, plovan mu ne bi nikako 
otel dat on debeli libar — i za to je 
on najviše i jadan na gospodina plovana. 
A jadan je on i na nas, zač mi bimo 
oteli da naš zajik bude svagđe čašden, 
a njega nepiaža naš zajik, zač ga pre
više spominje na Gornji Kraj, zato on 
i vadi svoju decu talijanski A on bi 
rad đa sve okole nas bude talijansko; 
tako da kada se on ni mogal rodit va 
Italije — neka se barem Italija priđe 
semo rodit A mi, ki ljubimo našega do- 
brega cesara — mi ne demo da imamo 
nikakovega posla ni z Italijom, ni s ta
lijanskim jezikom, a to njega pečo i 
zato se on sfoguje na nas i zato dete 
ga čut, kako proti nam govori, a svaka 
druga beseda mu je, da ee Vas Spinčid 
i Laginja prodat pod Hrvatsku i još 
druge nemotarije, ke se on ne zmisli 
sim, zač mu je glavina za ta posal 
preveć tvrda, nego ih čuje pul svojeh 
prijatelji Kalabrezi va Lovrane.

3. Kafula vadi sina Boga molit.

Va celoj Mošdenišdine ne dete nad 
ni jednoga oca ni jedne matere, ka bi 



svoje dete vadila drugačije Boga molit, 
ako ne onako kako bo to od starine 
moli, to ćo red po naču domaću. Samo 
Kafula ne ćo tega i to za to, zač ako 
bi on svoje dete vadil Boga molit po 
našu domaću, to bi moral s njim molit 
onako, kako se to moli va Gornjem 
Kraje — a on ne će tega — on ne će 
da ima već niš skupnoga s Gornjim 
Krajem, on će da mu dete Boga moli 
onako kako to mole va Napulah, ale 
pak va Jenove. A sada Čujte kako on 
vadi sina Boga molit:

Najprvo jutro kada se mali zbudi, 
reče mu otac: Va vestirte. A mali 
na to: Grom valje. Onputa otac: F a 
la eroco. A mali se zlamena, kako 
se je nekada i njegova nona va Gornjem 
Kraje zlamenovala: U ime otca, i sina 
i Duba svetoga — Amen. Na to će 
Kafula: Ala pregar adesso: On bi 
otel, da mu mali moli po talijanski 
„padre nostro5 * * * * * 11. Ale mali ne će nego 
po nekadanju: otče naš, ki jesi na ne- 
beseh i tako napred. Sada mi recite 
malo, ča ni sin pametneji od otca? 
Tisuće puti. A znate kako reče Kafula 
malemu, kada ga čuje, da hrvatski go
vori. Ovako mu reče: — Ti vol tažer, 
tovare nijedni, mi non vojo ke ti parli 
kome Cingani, mi vojo ke ti šiji primo 
albukato de Talija. Je to čovek? Ako 
nebogo dete govori kako ga srce uči, 
on se na njega skida, kako na blago, 
zač da on ne će da govori kako Cigani. 
Ako su svi Cigani, ki govore kako bi 
otelo govorit Tvoje dete, onputa su 
Cigani svi, ki sada va Gornjem Kraje 
bivaju i ki su dosada tamo bivali.

5. Mošćeničani — dve besedi.

0 temu Kafule ja bim mogal još
dugo govorit i povedat, ma verujte mi,
da za onakovega čoveka ni vredno da
se karta blati. A verujte mi, da ga pravo 
ne poznate ni Vi ni ja — oni dole 
v Afrike poznat će ga najbolje. Ja Vam
samo to govorim, odkrižajte se Vi od
od njega. On dela za svoj žep, ako bi 
ča za sebe ćapal. On ima trgovinu, on 
bi otel sve za se imet i zato bi otel 
sve ljude odajat od vredneh i čestiteh 
domaćeh trgovci, da more onputa grabit 
Ča ga ne poznate, ča ga ne vidite; 
kakov je. Pak i još neč. Ča se on va 
Vas pača? ča treba da Vam on predika, 
da Vas uči, kada ste Vi jedan po jedan 
tisuć puti pametneji od njega. Kade se 
je on čemu navadil, pitam Vas ja malo, 
kade? Ča morda dole va Afrike, mej 
onemi divemi ljudi, mej onemi crnemi 
ljudi, keh je on s korbačom tukal, pak 
bi trebe i Vas otel onako mučit? Ča se 
on meša va naši posli, on ki je toliko 
let od domi falil, tako da ne zna ča se 
je tn delalo ni dogadjalo. Odkrižajte se 
Vi od njega i recite mu, da neka on 
ne sprda previše, zač da je i pokojni 
Andrejčić z Ičić bil v Afrike mej onemi 
čmemi kako i on, i da je ljude smu- 
ćeval kako i on — a zna se kako je

4. Zač se Kafula boji prit pod Hrvatsku ?

Ovi dni su se deca od Kalufi i 
brata mu igrali na Slatini i ča ja znam 
kako počeli su govorit i od pulitiki. 
Tako je njeki od njih rekal, da njih 
bi bilo strah spast pod Hrvatsku, zač 
da bi se moralo plaćat i na šenci. Tako 
da je rekal barba Fortunato. A viš! 
treba da ih neki ima puno va glave, 
kada se boji da bi moral na nje plaćat! 

finil. Bog ne plaća svake subote — to 
recite Vi onemu smutljivcu — a još 
mu recite i to, da Vi imate dosta bistru 
glavu, da morete sami spoznat ča je 
dobro i ča ni, i da ne trebate, da Vam 
to poveda jedan kakov takov Kapulina.

1. Ča bi Talijani v Istre hteli.

Sada kada su izbori za bečki par- 
lamenat, bore se v Istro dve stranki 
talijanska i hrvatsko-slovinska. U ovom 
kapitanatu je ćeli puk naše krvi i je
zika, pak svejedno nekoliko je naroda 
tako zapućeno, da bi hteli po sile, da 
budu na mesto uašeh domaćeh ljudi 
zibrani deputati taljanske stranke.

Moreino mi, koji smo od hrvatsko- 
slovinske stranke, dopustit, da budu od 
našega puka zibrani deputati talijanske 
stranke? Nikako! Talijanska stranka u 
Istro bi htela najprvo da bude naš puk 
zapućon i neuk, da nima nikakovo škole 
ni nikakovega znanja. Ako neznate, reći 
ćemo Vam, da v Istre ima preko 18 
tisuć dece naše krvi i jezika od 6 do 
12 let, koja nehode va nikakovo. školu 
zač njim je nedaju.

Još bi hteli Talijani, da naš puk 
bude siromašan i puli gospode zadužen 
i da naše obćine v Istre budu razde- 
Ijene na 3 ili 4 nove obćine, samo da 
bude više troška, pak da obćine osiro
maše i da onputa moru Talijani u Po
reču, navlastito junta, s nami zapovedat 
po miloj volje.

Još išću Talijani kako bi se naš 
starinski hrvatski jezik stiralo iz crekve 
kako va Lovrane i druguda, iz svih 
ureda iliti oblasti, pak da naš puk ne- 
more va svojem jezike ni govorit ni 
razumet se ni sudcem, ni kancelistom, 
ni drugim činovnikom iliti impijegatom.

Najzad bi Talijani oteli da bude 
ćela Istra talijanska zemlja. Da to u 
istinu talijanska stranka v Istro hoće, 
dokazat ćemo valje.

2. Kuder va Kastve.

Ki ni jako mlad, more se dobro 
spamećevat, da su Talijani leta 1879. 
brez nikakove potrebi poslali va Kastav 
na obćinu nekakovega komisara Kudera, 
kega je morala obćina mastno plaćat 
Za tu mastnu pl^u delal je Kuder na 
sve moguće načine da bi obćinu ka- 
stavsku šundral, a to sve po zapovede 
talijanske gospode iz Poreča.

Da je ovo istina, razvidet ćete iz 
pisma, kega je ta nesrećni Kuder pisal 
svojem gospodarom va Poreč.

3. List Kuderov talijanskoj gospode 
va Poreču.

Škoda da nimamo mesta va našem 
„Narodnom liste“ za naštampat ćeli ta 
list onako kako ga je bil napisa!, ma 
ćemo benj kasneje nastojat da Vam ta 
list od početka do kraja i va talijan
skom jezike, va ken je bil pisan, a i 
va našen jezike prikažemo.

Sada pak ćemo Vam prikazat samo 
jedan del tega lista, pisanega va Kastve 
na 22. decembra 1880. a i to ča je 
napisano, pravo je i pošteno preneseno 
na naš jezik. Dunke čujte:

Veleštovani gospodin direktor! .

Nezamerite da Vam pišem ov malo 
predugi list

Ako i ni Učka promenila svojega 
mesta, za svem tem ona ni već obrana 

proti hrvatstvu i slavenstvu, jer se je 
već počelo budit va kotareh Pazin, 
Kopar, Pulj i Poreč, kade su Hrvati 
i Slovinci ako no tako mnogobrojni, 
vondar tako kurajžni kako u kotaru 
Voloskom, ki je temelj i ogqjiiće 
svega tatarskoga. Hrvatstva. 
— Treba najprvo podkopat ta 
temelj, treba srušit to ognjišoe.

Danas dava nam se prilika da to 
postignemo, treba samo poslužit se 
sadašnjom zaslepljenošću go- 
verna. Mislim govorit o delenju 
kastavske obćine na tri ili četiri 
podeštarije.

Buduć je već odlučeno to delenje, 
treba učinit sve moguče, da se med 
nove podeštarije hiti seme ne
mira i nesloge, koje bi ih med 
sobom posvadilo tako, da se nebi 
sadašnji mir i sloga već nikada 
povratili. Najprvo moralo bi se 
prisilit obćinu Kastav da kupi 
kaštel, tako bi se u Kastvu usta- 
novil mrtvi kapital od 30 tisuć 
forinti, a kad bi se imanje delilo, 
dalo bi se gradu Kastvu namesto 
jenega dela šume kaštel. Isto 
tako morala bi junta posudit 
obćini Kastav 4000 forinti za 
cestu va Lužinu, a ta kavidal 
nebi nikada nosil nikakovega 
flta, zač obćina od Lužini nima 
nikakove koristi. Na ta način bi 
Kastav grad dobil kavidali ki 
ne nose nikakovega flta; dočim 
bi Bukavao dobil Lisinu, ka dava 
nekakovu korist, a to bi bil uzrok 
nemiru, večnoj nesloge, večnim 
pravdam, koje bi segurno šun- 
drale oelu sadašnju obćinu ka- 
stavsku, a tim gnjazdo hrvatstva 
iliti slavinstva.

Tako vidite su Talijani z Istre 
leta 1880 špekulali šundrat obćinu 
Kastav i ćeli kastavski puk. Nego hvala 
dobremu Bogu, Kuder je šal od kuda 
je bil prišal, a obćina Kastav je ostala 
na svoju velu sreću ćela i nerazdeljena, 
ma za svem tem je Kuderovo paševanje 
va Kastve obćini učinilo puno škode; 
ter još se i sada va grade piva: 
Imali su Kastavci dosta srebra i zlata 
Dokle nisu Kuderi kucali na vrata!

4. Kuder va Lovrane.

Va istem liste piše Kuder tali- 
jansken svojen gospodarom ovo:

Ča se pak tiče Lovrana, moram 
reć, da ovde hrvatska stranka ni još 
dosta jaka, ale bi mogla postat, kad se 
nebi pomagalo talijanašem, ki prebivaju 
kraj mora i keh moramo predobit za se; 
radi tega sam ja učinil proračun 
za Lovran tako, da te principali 
i pomorski kapitani bit oprošćeni 
obćinskega adicijonala, a s druge 
strane naprtil sam kmeti s pla- 
ćili, s kemi, ako ih budu naši 
šegavo rabili, .će se postignut, 
da budu kmeti predani na milost 
i nemilost gospode i da se budu 
kmeti morali zadužit puli go
spode, za moć podnašat ta silna 
plaćila.

Kako za obćinu Lovran tako je 
Kuder pisal u svojem pismu i za Ve
prinac.

Recite malo sada po duše, Vi, ki ste 
još tako zapućeni, da držite s Krstićem 
to je s Talijani i za njih glasujete, su 
to prijatelji puka i kmeta?

ča nisu Talijani mogli učinit leta 
1879 i 1880 s Kuderom, provali su 
sada leta 1896—1900 s Krstićem.

Od kada je Krstić od Talijani 
plaćen, opet je počel po Kastavšćine i 
po celem našem kapitanatu nemir i ne
sloga. Brat se svaja s bratom, otac 
sinom, mat s kćerum; nastoji se, da se 
obćina Kastav razdoli na tri ili četire 
podeštarije, samo da bude trošak za 
obćinski impiegati, fanti, lugari, duhtori 

I tri puti i četiri • puti veći, da obćine sve 
osiromaše, da obćinari moraju onputa 
plaćat strašno veliki adicijonali, samo 
da se pokrjju obćinski troški; obećiva 
se, da, će se delit šume i druga obćinska 
imanja, samo da se puk smuti; s jednum 
besedum kako leta 1880 Lako se i sada 
sa strane Talijana nastoji, da se ka- 
stavska obćina šundra do kraja.

Nijedan od onoh zapućeneh i za- 
slepljeneh ljudi ni ne pomisli, da bi se 
bila obćina kastavska još leta 1880 
razdelila, jer su Talijani sve provali 
da ju razdele; nu proti delenju je obćina, 
proti delenju je skoro ćeli puk, koji 
neće svoju propast, proti delenju jesu 
cesarski zakoni, proti delenju je sam 
naš presvetli cesar i kralj Franjo Josip. 
Za delenje su pak samo Talijani i Krstić, 
za delenje su samo oni prodanci, ki bi 
za beči i svoju kožu prodali i razdelili.

* *
Tako mislimo da smo dokazali ča 

smo dokazat hteli, najme da bi tali- 
; janska stranka v Istro htela da bude 
! naš puk v Istre neuk i zapućon kako 

blago, siromašan kako petljar, z jednum 
besedum da bude talijanski ,,šćavo“.

Za drugi put, ako Bog da, prikazat 
ćemo Vam jedno drugo pismo Ruka- 
vačkeh prijatelji Talijani.

Mošćeničani!
Po celoj Istre, kudagod ima puka na

šega jezika,'naše ld* vi i imena našega, čuje 
se samo jedan glas: „Nećemo talijanskega 
deputata, nećemo držat s pijavicami, ke sišu 
krv i težki žulji izmučenega našega kmeta. 
Nećemo da budemo talijanski „šćavi!" Dosta 
su nas mučili, dosta su nas muzli!

Tako je sprogovorilo jedno dvesto tisuć 
Istrani našega zajika. I svi ti .ljudi su se 
složili i odlučili, da će sada složno birat 
ljude, ki će ih branit pred svjetlim cesarom. 
A ti ljudi — to su naše dike Spinčić i La- 
ginja. Njih birajte i Vi — oni su oba kmetski 
sinci — znaju oni, kade nas najviše tišći, 
oni znaju sve naše potrebe kako i nevolje 
naše. Njih birajte!

. Neka Vas puli tega niš ne smuti — ni 
ona „Prava Nesloga", ku štampuje čovek, 
ki bi, kako je to carsko-kraljevski kunžiljer 
Fabiani posvedočil, hil vredan za beči i zlo 
delo storit

Ne verujte Vi ono, ča Vam piše tali
janski plaćenik Krstić. On je sam jedanput 
bil veli Hrvat, pak je od velega Hrvata postal 
veli Talijan, pak je na novo postal Hrvat, 
pak socialist, pak opet Talijan, a postal. bi 
on i Kinez, da bi ga ki za to plaćal.

On je plaćen od Talijani za to, da Vas 
smućuje; On bi rado, da Vi izaberete takove 
fiduciare, s kemi bi on kašnje delal, ča je 
njega volja, i ki bi morali votat za Tali
jana Bennati, a on bi zato pak od Tali
jani dobil debelu plaću.

Zato se on, vidite, toliko ubija, da Vas 
od nas odaja. Ali Vi mu ne verujte! Vi ne 
bite bili ljudi, da bite mu verovali, a njegovu 
„Pravu Neslogu" cmrknite va smetišće, kade 
njoj je pravo mesto. A tako ne verujte ni 
onemu Afrikanu z Dragi. On je injorant, 
on nezna niš, a ono ča Vam kadagod blo- 
boće na place, to je on čul va Lovrane, 
puli Talijani, ki ga i vade ča ima govorit. 
On Vam je kako papagalo, ča kade čuje



— to i pobrblje — pak zato ga Vi nesmete 
poslušat.

Ča je morda Vam za potrebu, da Vas 
jedan Afrikan uči? Ale pak jedan Krstić, 
kega su z Reki stirali.

Mošćeničanil JoS Vam jedanput govo
rimo, poslušajte glas Vaše braće, složite se 
z Bersečani, učinite onako, kako te i oni 
učinit, skupite se petak na 7. ovega meseca 
i dajte svoj glas onem, ki te pak zibrat za 
deputata Vašega dičnega prijatelja i domo
rodca duhtora Laginju.

Tako učinite — a Krstića ne poslušajte, 
jer Krstić neće da se za svoju familiju skrbi, 
pak kako ćete, da se pak za Vas skrbi čovek, 
ki tako abandonuje svoju familiju.

Braćo Rukavčani i Brežani!
Petak na 7. ovega meseca pozvani ste 

Mihotićem, da tamo ziberete 6 fiducijari, ki 
te pak imet zibrat zastupnika iliti deputata 
pete kurije za Bečki parlamenat. Narodna 
hrvatsko-istarska stranka v Istre odlučila je 
zibrat za deputata pete kurije Kastavca Dra. 
Laginju, ki pozna naš zajik i naše potrebe. 
Talijanska stranka od ke je Krstić plaćen i 
za kn on dela odlučila je zibrat za deputata 
nekega Benatti, ki ni nezna kade je Rukavac 
ni nezna jedne besede naški iliti hrvatski.

Krstić bi htel po sile, da Vi ziberete 
takove fiducijare, ki bi pak zibrali Benattića. 
On to dela zato, zač bi se onputa njigovi 
vekom prazni žepi do vrha napunili. On Vam 
pravo za pravo ni dosada još rekal da ćete 
Vi pomoć zibrat Talijana, on Vam samo go
vori, da ćete glasovat za „starinu i domaćinu". 
Lepa starina: „Talijan!". Ča su naši stari 
bili Talijani? Ni leta 1897. ni Vam Krstić 
htel povedat za kega on dela. Kada su pak 
bili fiducijari zibrani onputa je on s njimi 
dobro trgoval; tako će i sada.

Rukavčani i Brežani!. Nedajte se pre
varit. Ako budete za Talijana glasovali pro
past će Vaša „starina i domaćina", kako je 
propala sveli oneh našeh ljudi, ki su dosada 
s Talijani držali, kako je propala „starina" 
sveh Krstićeveh pajdaši.

Ako imate malo ljubavi i srca do Va
šega starinskoga jezika, do Vaše „starine" 
i Vaše: deće,-'pridite svi petak glasovat za 
takove fiducijare, ki te zibrat našega Dra. 
Laginju. Spametite se, da je svaki izdajica 
svojega roda i jezika proklet do devetoga 
kolena! Vaš prijatelj.

Glas z Plominšćine.
Svojedni se odavde nijedan nič ne hvali 

ni ne potuži, kako da smo mi drugi najsreć- 
niji va celoj Istre i kako da nam gre sve 
lipo i dobro, a nam gre sve huje i grje, kako 
va nijednem komune va Istre. Mi dragi ni- 
mamo ni popa ni meštra, ki bi vučil našu 
dicu va lipem materinskom zajiku. Ki valja 
da bi za nas ća gljedal, gleda samo za se, 
a komun i nas drugi kmeti zapušća. Ali se 
mene pera, da mi dragi budemo vavik slipi 
da nevidimo ča oni delaju, paka nam rog 
za sviću lahko važgu. Ja sam lejil va fojetah 
kako se drugude ljudi ponašaju i kako se 
mej sobom pogovaraju, kada gredu za kega 
balotatj a mi drugi pitamo jali će dat pit i 
jest, to je nas skrb više, kone za kega ćemo 
balotat

Kada nam reče gospod podešta, da. će 
bit po stara, nam je dosti, samo da dadu 
jest, za drugo mi nepitamo. Tako je bilo i 
zadnji put, kada smo balotali za petu kuriju 
na 23. novembra ovega leta.

Dunke mi dragi smo prišli va Plomin, 
još ih je bilo malo, paka su prišli Zagorci, i 
mi smo šli zajeđin pred podestadiju. Onda 
so nam rekli, da će bit, kako je bilo — po 
staru, i tako smo mi dragi svi čisti balotali 
za kapitana Zagabria Polđraga i gospoda, 
a oni vesij hi bi vrag za kega će balotat. 
Ma od sveh čisteh ki su bili zvani ni ih bilo 
vragu treti del; veramente ako bi bili oteli 
svi čisti prit ki su bili zvani, valja da bi ih 
bilo mankoć petdeset prišlo od svetega Ji- 
vana (s cimitera). Kako nas ni bilo čuda i 
svi jednako balotali to je šio jako hitro. Kada 
je bilo sve finjeno, prišal je „gospod" vanka 

s podeštadije i nam je zahvalil svim čistim 
i je rekal: Nisam se danas nadijal videt to
liki Zagorci ovde i da će poć kako je šio, 
zato vam svim čistim hvala, specialmente 
vam drugim Zagorcem koliki ste prišli. Samo 
me despijaža, da nisu prišli Baći, onakovi 
bogataši s vami drugemi, i da nisu jedini 
oteli poć s nami drugemi balotat za flduci- 
jare; nisu prišli ni naši Stepčići; za sada 
njim nećemo storit nič slabega, mi ćemo za 
nje storit kako i za Vas drugeh, a sada hote 
pit mižol vina. Neki je rekal: Ja šijor, ki će 
nam ga dat? A on na to: Hote va oštariju 
ku ćete, tamo će Vam dat i pit i jest i za 
platit nepenšajte vi nič. Ja sam na to šal 
kumu Balere, on mi je dal pol litre vina, 
četiri soldi kruha i bakalata koliko sam otel 
jest. —

Ja sam otel poć ća. Već sam bil na 
česte, a jedna kumpanija ih je bila prišla 
dole na placu, da gredu i oni doma, ma je 
za njimi pritekal neki z grada i je nosil 
jedan buletin va ruke i je rekal: Kamo greste 
vi drugi ? — A doma! — Vraga doma. Hote 
nazada, ovamo gore puli Benianana je parićan 
obed za kvamar od njih, ki će ga pojest 
Dunke kada će dat jest homo nazada. I 
smo šli. Veramente ja ga nisam drugo po- 

•kusil, ako ne pol litre vina sam popil paka 
sam šal doma, aš sam imal težaki.

Bila ih je puna kuća Tu je bilo jest i 
pit koliko je ki otel, još ni svojedan bilo va 
Plomine tako. Drugi dan su pravljali, da je 
bila jedna kumpanija posebe od jedno dva- 
naste od njih, paka da su pitali, da neka 
njim da ča za pojest, aš da ne moru pit 
ako nejedu. Gospodarica njim je rekla da 
nima nič već za jest, akone ko će pršuta 
ale salama. Ma je bil petak oni da nisu oteli 
jest tega, pak da njim je rekla: Na vam 
fijorin, pak hote vanka kupit A oni ča 
će, ča ne, al?. k popu, on jima sira, neka 
nam proda jedan fijorin sira. Kako su na- 
misleli su i storili. Šal je jedan k don Leo- 
poldu Ivančiću i mu je pravil kako oni neće 
jest pršuta i salama da je petak, neka njim 
on proda sira za 1 fijorin. On da mu je rekal: 
Greh bi bilo jest pršuta danas, ja ću vam 
dat sira kada je danas pasalo tako. I dal 
mu je tri žamki, koliko bi svakega mogal 
obać z dvemi kvartami, i ni mu otel zet valje 
prokljetega solda za nje, nego damu je rekal: 
Ne, ne kumpare soldi, kada je danas pasalo 
tako, popijte ih, neka .vam ih Bog blagoslovi.

Znate zač njim ni otel za nje zet plaću? 
On misli, da kada bude opet kunkurš za plo- 
vana, da će za njega balotat. Ala neće pro- 
kljeti, to vam ja dam veru, da nebude svo
jedni plovan va Plomine. Nego za danas neka 
bude dosti — do ki dan ću Vam se ako će 
Bog još javit s kakvom paćuharyom od ovega 
grada Plomina. Barba Žamarija.

Kako nas Talijani glade.
Svaki od Vas zna ča će to reć namet 

ale pak adicional. To su Vam oni krajcari, 
ki se moraju davat z vrhu redovitih fra- 
njak, a služe da se s njimi pokriju veći i zvan- 
redni troški, keh je učinila obćina ale pak 
ćela jedna zemlja. Nego ti adicionali služe 
kadagod i za druge stvari, tako napriliku 
— ono leto kada su balotacioni, za depu
tati va parlamenat ali za deputate va Poreč 
— Talijani vavek zvišu adicionali, da mogu 
plaćat Krstića i njegovu „Krivu Slogu", 
kako i ono vino ko se poloče kada su iz
bori. Tako su i ovega leta odredili, da se 
moraju plaćat ovi adicionali:

Najprvo 35 po sto na svi oni franjki, 
realni izravni franjki. Onputa ima se platit 
adicional od 45 po sto na sve osobne iz
ravne franjke. Pak mora se plaćat 100 po 
sto na potrošarinu od vina i mesa. Zatim 
mora se platit 3 krune i 40 fenigi na svaki 
etolitar bili, i adicional od preko 20 kran 
na svi dragi špiriti.

Vidite takovi adicionali moraju se pla
ćat po celoj Istri i po sveh obćinah, a tu 
nisu računani oni adicionali od 20 do 30 po 
sto keh će morat plaćat svaka obćina za 
izravne svoje franjke. A školske tasi — na 
svako dete po 6 kran na leto?

Si vrazi! ma ćemo dobro stat.

Tako nas vidite glade i usrećuju is
tarski Signori Talijani, kem šu kapi on 
Campitelli on Rizzi i on Cleva, svi ti ka- 
porioni ki plaćaju Krstića, da more i dalje 
trovat ovaj nebogi puk. Za to njim i trebe 
najviše beči, a trubilo kmet neka plaća!

Dopisi.
Iz Rukavašćini nam pišu. Neki dan mi 

je mala lejila „Pravu Neslogu", i koliko sam 
ja mogal razumet, va njoj stoji, da potešta- 
rija va Kastve ni dala nikakove. pomoći, 
kada smo dali popravit uru va turne sv. 
Luki, a za onu va Kastve da je prežentanca 
odlučila 700 fiorini. Da vam istinu rečem, to 
mi se nekako čudno paralo, pak sam šal ovi 
dnji na balotacioni i zajedno sam se popital, 
kako je s tum stvaram. Pak ča sam videl? 
Tamo su mi pokazali kvitancu, s kum se je 
platilo popravak naše uri dneva 1. febrara 
1898 za 97 kran i 52 helera i to na ruke 
samega urara. Ontrat sam ob jednem pital, 
kako je pak s urum na Zvonećoj, za ku 
Krstić govori, da ni komun dal nikakove 
pomoći. Nato su mi pokazali spet kvitancu 
od gosp. Petraka, kemu su dne 27. jnlja 
1897. splatili 200 krun kako za pomoć za 
kupit onu uru. Ako bi ki pomislel, da ono 
ča ja pišem ni istina, neka se potrudi do 
podeštarije, pak ja znam da te ga poslužit 
kako i mane, pak će se osvedočit jedanput 
za vavek, da ono ča Krstić piše nisu drugo 
nego debele laži. Človek ne srne verovat na 
slepo, lego treba da se zoči. Za to ne ve- 
rujte Krstiću, zač on piše onako kako te oni, 
ki ga plaćaju. A za uru va grade znajte, 
da ona ni samo za grad, već za ćelu oko
licu, ka je pod crekvu sv. Jelene, pa se more 
reč, da ona onim Ijudem ki dole bivaju; više 
služi nego gradjanom.

Iz Veprinca. Dva tri dni prej zadnjega 
sastanka se je već govorilo po Leprinašćine, 
da ima prit k Tumpićeri Krstić, al za seguro 
ni nijedan zato znal, zač se je vajada ta 
plaćeni agitator bal, da bi na ta njigov sa
stanak moglo prit i pametnih ljudi, ki bi mu 
bili računi pomrsili, pak je zato skrivuć 
delal.Već su neki i sobotu večer bili pul 
Zvani i pitali su ga, ako će jutra Krstić 
prit. No Zvano se je držal, kako da to ni 
njegov posal i rekal je: „I ja sam neč ta
kovoga čul, ma da Van istinu rečen, mane 
ni za jutra- niš ordinano i ja nišan niš pi- 
sanega dobil od Krstića, pak mi zato morete 
slobodno verovat, da ja zato ma baš niš ne 
znam". Nedeja je bila, a dažjilo je cei dan 
kako s kabla, zato ni nijedan suminjal, da 
bi po takoven vremenu mogal ki prit Ma 
san se prevaril, zač san vaje onu večer čul, 
da je Krstić i Slocarić svojun polovičnu po 
sven onen nevremene i pljuse prišal. No za 
njih nišan se sejedno toliko čudil, zač to 
već i Drebci znaju, da te oni svakamo i po 
svakem vremenu poć za svoju trbušinu. Ma 
san se moral čudit i prečudit, kad san čul, 
da je tamo naš „luštrišimo župan Anžulo", 
ki ni kapac prit nikad ni na imendan pre- 
svetlega našega Cesara v Leprinac k maše, 
zač otkad je on župan, bil je samo 18. agusta 
ovega leta pul maši va Leprince.

Pitat će te me, da ki je pak još bil 
va ten sastanke? Bilo van je oneh pet šešt 
sudac leprinačkeh, ki još va Krstićev rog 
pušu i ncč malo drugeh ljudi i mej temi 
bili su i jeno dva tri naši, al ako sve to 
skupa sbrojimo, ne bi ih bil za seguro 30 
nabroji!. Ma kako san mogal čut ni bilo 
pravo ni Krstiću ni Slocariću, da se je mej 
njimi našlo ono par našeg, zač su oni dobro 
znali, da nete pred njimi moć toliko lagat, 
kako kada bi sami bili. Čaj pak taj plaćeni 
agitator Krstić govoril? Na to van ne ću ni 
odgovorit, zač oni ki su nutre bili, su mi 
povedali, daj takove bedastoće govoril, da 
ih ne bi ni pas na masle frigane pojal, tako 
da i sami njigovi pristaši nisu mu verovali. 
Ali ono malo našeh, ča su tam bili su mu 
te nemotarije dobro pobili No najljepše bilo 
je to, da su za stoli svi jeli i pili, koliko 
god su teli, a da ni vrag ta šolda platil, 
nego ono par našeg, čaj bilo, su platili po
šteno ća su pojili i popili. Dunke prosudite 

sami, da ne more bit to čist posal, kade se 
Žere i pije za niš. Nego prodanci ne gledaju 
su to čisti posli, ale nisu, njim je samo do 
žerila i lokila. Za žerilo i lokilo oni su vam 
vredni dat i ono ča je svakomu Čoveku 
drago i sveto — to je poštenje. Neka jedu, 
neka pyu, samo neka se čuvaju da njim 
ne presede. 

Iz Jelšan. Pišu nam iz Jelšan dne 1. de
cembra 1900. Spoštovani gospođin urednik! 
Na 28. pasanega meseca sam njim telegrafiral, 
da su Krstić i njigovi pajdaši imali ta dan 
ovde sakraboljsku mačju muziku i do sada 
nevidjenu potrkanju. Hoću Vam sada u par 
besed poveđet, kako je to bilo. Sređu na 
28. p. m. prišal je Krstić s Ivakom, Šloca- 
rićem i Lovrinum iz Šapjan va Jelšane. Va 
Jelšanah su šli v oštariju Josipa Frola. 
Komać su Jelšanci doznali da je tamo Krstić, 
počeli su se svi, mužko i žensko, staro i mlado, 
skupljati pred Frolovom oštarijom, a kad je 
izašal Krstić s njigovemi mački, počeli su 
Jelšanci pozđravljat ih kako zasluže: s tule- 
njem i s mijavkanjem. Kad su Krstićevi videli, 
ča se pripravlja, brže oni, kako da ih vetar 
nosi, preko polja i livada, tako da nisu imeli 
lažno ni cestu iskat, a ćeli puk Jelšanski za 
njimi jednu uru i pol puta. Da ste ih videli 
kako su bežali i skakali, bili bite puknuli od 
smeha. Lovrina ima va Jelšanah nekakovn 
rodbinu, ka ga je s drugimi Jelšanci doče
kala kako izdajice zasluže, a Lovrina je 
plačuć vrišćal: Terezijica, Terezijica, smiluj 
mi se, brani me, ter smo rodbina, za Boga, 
gledaj, da mi se ča ne travinja! A Lovrina, 
ja mislim, da će vam pasat volja poć s Kr
stićem va Jelšane sramotu lovit.

Krstićevci su dobili ča su iskali Čujem, 
da je Krstić va zadnjoj „Krivoj Sloge" pisal, 
da su ga Hrabar i Ifrol u Jelšane pozvali 
samo da ga tamo Jelšanci ubiju. To je čista 
laž. Ni Hrabar ni Frol nisu s Krstićem go
vorili, a razumet će svaki, da su Jelšanci 
hteli Krstića ubit, oni bi to bili jako lahko 
storili, zač stotine i stotine ^udi bi bili lahko 
one četiri mačke samleli, ma mi nećemo da 
svoje rake blatimo s njimi, volimo čekat da 
ih stigne pravda božja, koja segurno nemore 
dugo kasnit.

Na 29.'pasanoga meseca zibrali smo 
jednoglasno 8 fiducijari za V. kuriju. (Živili 
junački Jelšanci! Opazka slagara.) Za danas 
dosti; samo Vas molim, da nam pošaljete 
malo više broja „Narodnoga lista" nego ste 
nam dosada pošiljali, jerbo ga svi rado či
tamo. S Bogom!

Iz Matulja.Živila Istra! Živiladomaćina! 
Živio Krstić! tako se je zijalo puli Matulj 
pred 3 leta nejde okolo pusta. Ma to je bilo 
pred tri leta i va vreme {pusta, a Vi dragi 
i dobri naši Istrani, svi ki ste našega jezika 
i naše krvi odprostite nam oni pustni greh, 
kega peremo već tri leta i još ga nismo po 
svema oprali

Bože moj, kade nam je ono bila pamet, 
kako je ono sve bilo! Se spominjete, & Barba?

Bili su izbori za Beč. V Istre je bilo 
treba zibrat pet muži, ki te hodit va Beč. 
govorit za nas. Od teh pet muži jenega se 
je moralo zibrat za petu kuriju. Talijani su 
oteli poslat nekega Bar toli, a naši duhtora 
Laginju, našega čoveka Istrana Kastavca, 
ki je bil pozvan k samemu našemu Cesara 
na obed.

Vi me pitate, da ki je bil zibran od 
oneh dveh za petu kuriju ? Ću Vam povedet. 
Bil. je, zibran Talijan, i to tvrdi Talijan, ki 
nezna po našu ni besedi govorit A ste čuli? 
Ma Vi deste, da kakov Talijan, ter da mi 
smo svi Istrani. Dobro, to i ja znam, svi šino 
po zemlje Istrani, ma ne po jezike, zač va 
Istroj su tri jeziki; je talijanski, hrvatski i 
slovenski i to je tako: Slovenac i Hrvat 
istarski su kako brat i sestra, skupa glasuju, 
skupa delaju, jedna krv je. A videjte, Rovinjež 
i Treještin se jako slabo razumeju, pak su 
oboji Talijani, a nas zovu šćavi, ma ne kada 
su izbori, nego kada pasaju. Pak za takove 
glasovat, kako se je to već storilo pred tri leta ?

Vi se jadite Barba, da ča ste Vi gla
sovali za Talijana. Ne, niste ni Vi ni ja, nego 
smo dali glas za nekakovu „starinu i doma
ćinu", nismo znali za Ča, ako ne valjda samo



da ugodimo Krsti čine, da nam da više‘pit 
za to lepo delp, a on neka poteže mastnu 
plaću zato, ča nas je na svoju stran predobil.

Vi se jadite, đa kakovu plaću dobiva 
on. Kakovu? Ste čitali oni list od zemalj
skoga kapetana Campitella? Sto fijurini na ■ 
mesec! Mogal nam je on dat pit, mogal. A 
to je prava istina, zač da ni, bi on bil već 
pod ključi stavil onega, ki je dal ono štanpat

Vi’ se, Barba, opet jadite, da niste dal 
glas za Talijana, da Vi ne znate, za kega 
ste dal glas. Ću Vam ja sada pravo poveđat, 
za kega ste dali glas. Vi sle, Barba, dali 
glas za fiđucijara takovega slabića, ale pa- 
tuljčića, ki je se bal dat glas našemu doma
ćemu čoveku od starini, nego je dal glas 
Talijanu istarskomu, a ne Hrvatu istar
skomu, kako sto Vi i ja. On, sram ga bilo, 
on I A ča tako j’ to ? pitate Vi. A tako, tako.

I sada su izbori, al sada treba, đa se 
pokažemo, ki je za pravu našu domaćinu i 
starinu, a ne samo za pit.

Videjte malo, Krstićina je po Istroj ob- 
leteval, đa će kade ljudi zmutit i strašil njim 
je, đa te Istru naši pod Hrvatsku prodat. 
Ma su ono ljudi a ne luđi. Ej, đa ste ga 
videli, Barba! Maj praćal on, maj skakal i 
još se je štimal, da su va nekog krajeh zijali 
živio Krstić, a kada su šli glasovat, nisu 
oni poznali Krstića, nego: Živio Laginja! i 
za Laginju su glasovali. Bravo, tako valja, 
antroke Krstić.

A ča ne znate, ča je bilo neki dan va 
Jelšanah, kada je prišal tamo da bi i onde 
po svoju ljude zmutil. Ma mu je zasmrđelo, 
ča ne an? Ma je halopiral po njivah an? 
Ča ni mu bilo dosta, kada su mu sporučili 
neki, đa za njega nima posla gore, đa oni 
ljudi ljube mir, đa oni se ne te prodat za 
polić vina. Pak mi užamo reć, da su ono čici? 
A ja ću ih od sada napred zvat vavek tići, 
a ne Ćići. Živili Jelšanci, ki ljube mir i čast 
i svoje poštenje!

Vi se, Barba, lementate, da ja previše 
pulitikam, da biti i Vi ča rekal. No recite! 
I Vi me pitate, da ki je ta, kega bi se imalo 
zibrat za petu kuriju?

Dobro — čujte! Sada ćemo glasovat 
za Laginju, đa za kega drugega? Videjte, 
Krstić ne govori i ne piše, za kega će on 
glasovat, to nekako po mode dela; sve stranki 
po svuda proglase svoji kandidati, ale on 
ne če tako, to je po mode, ča ne an?

Tako, kako ja vidim, ti si se obrnul, 
ti si Hrvat? pitate me Vi, Barba. Ja, ja, 
istarski Hrvat san ja, tr ča mislite, da ne 
znaju i va Beče, da smo mi Hrvati va Istroj 
an? Aj bome znaju, i kako, ter nam za naše 
škole štampuju i knjige hrvatske.

Tako, ako ti to sve istinu govoriš, ja 
ću ov put bit doma, neću poć nikamo, pak 
ću sudit pokla. Tako govorite Vi, Barba.

A ja Vam odgovaram: Ja ja, Vi čekajte 
dokle zđeli spraznimo, onda ćemo Vani sve 
žlice dat Videjte malo: puli Matulj Vas je 
tuliko, da bi Vas na prsti zbrojit, ki su na 
jednoj ruke, a pred tri leta (ehe! ka pamet 
an!) bilo nas je koliko će ki, i sada se već 
more reć, da Matulji nisu s Krstićem, i nete 
bit stran trih četirih i ću reć zač.

Poslušajte dobro, ča ću Vam reć:
I. Krstić je pišal leta 1897. da Spinčić 

i Laginja nete više poć va Beč, pak sa svem 
tem su sli, i još te poć, ako će Bog.

2. Krstić je pisal, da Slaveni nete s Hr
vati, ma su delali za Talijana, a to je izdajstvo.

3. Krstić nam je obećal, da ćemo poć* 
z vaporon va Rovinj i da će svaki platit samo 
3 kruni, a mi znamo, kako je bilo.

4. Krstić nedela za nas dobro, zač njega 
plaćaju naši neprijatelji narodni!

Tako je to dragi moj Barba!

Iz Perenići. Prosim Vas gosp. urednik, 
da bi va njihovom „Narodnem Liste44 na
štampali ovo nekoliko besed. Nisu baš napi
sane kako od učenega čoveka, ma svejedno 
mislim, đa će ih svaki razumet. Jako smo 
se razveselili svi domorodci iz Pobrove, Pe- 
renićeve, Rukavačke i Kiićelove, kad smo 
doznali, da će bit nedelju na 2. decembra 

-’pul’Pepifr Kinkele sastanak. Kako ste videli 
prišlo nas ’jLPuno, zač mi rado čujemo pa-

___________  
Vlastnik: izdavatelj i odgovorni urednik Dr. Ivan Pošćić.

metnu besedu. Bilo je i nekoliko mačak iz 
Rukavca i Kućeli, ki su hteli smutnju delat, 
ma Vas prosim, gospodin urednik, da njim 
ne zamerite, da su se onako grdo ponašali, 
ter znate, da od Krstića ne čuju nikad niš 
lepega ni pametnoga, nego vavek proti po
pom, biskupom i pape. I oni su naša brada, 
ki te se, kad njim Bog dobri razsvetli razum, 
poboljšat. Ja Vam moram istinu reć, da od 
kada sam živ nisam čul onako lepega gevora, 
kakov je bil on od gosp. zastupnika Spinčića. 
On nam je tako lepo i živo povedel, ča se u 
Istre dela za našu škodu i našu korist, po- 
kazal nam je čisto i bistro, da su Talijani 
naši najveći neprijatelji, ki bi hteli šundrat 
nas, da nas nikad više nebude. Ja sam i prvo 
znal, kakovi su to zlodeji ti Talijani v Istre, 
ma ne bim bil ni sanjal, da su takove hu- 
dobi, da bi hteli sve posvojit i potalijančit. 
Dokle je govoril gospodin Spinčić, videl sam, 
da je puno starejeh ljudi uprav suze točilo, 
zač su njim Spinčićeve besede 
hodile. —

Upravo smo se od srca 
je bilo neč — to) kad smo čuli 

baš do srca.

nasmeli (to 
ča je zabio-

bočal Rubeša Osojnak kad je našega Spinčića 
pital, da neka da protokol, da on neće Istre 
prodat pod Hrvatsku, pak da će bit valje mir. 
Krstić ni imel kuraja da priđe sam na sa
stanak, pak je poslal uprav ’jednega šegavega, 
ki je neč počel brbljat od „programa44 i od 
„stranke prava44, a siromah ni sam ne zna, 
ni ča je „program14, ni ča je „stranka prava44. 
Ala mu je lepo Spinčić odgovoril, kad ga je 
pital, da ako mu je dal talijanski deputat 
za petu kuriju Dr. Benatti protokol, da neće 
Istru prodat pod Italiju. Nego znate, ča Vam 
je, škoda svake besedi, ku se poradi tako- 
vega čoveka ni napiše ni spogovori. Nego 
ni on kriv — ne. On je tako napuhnjen 
od Krstićevih besed, da misli, da ni već ni 
Boga, čast i hvala mu budi, nad Krstićem. 
On s njim vavek pohaja po oštarijah, ćele 
šetim&ni niš ne dela nego samo fraja, a to 
more samo za to, zač Krstić ima sada dokle 
su izbori puni žepi beči. Pred par let bil je 
justo kako i nedelju, poslan od Krstića va 
Zvoneću, kade su Spinćić i Jelušić hteli 
Ijudem govorit, pak je tamo šuntal • ljude 
proti glavaru i Spinčiću. Nego mi mu neza- 
meramo, zač ga jako dobro poznamo, prosim 
Vas samo, da mu nezamerite Vi, al pak da 
nas poradi takoveh bedasteh ljudi ne zapustite. 
Ali želimo, da i gosp. urednik i gosp. pro
fesor Spinčić i drugi naši domorodci više 
puti priđete k nam, đa se pogovorimo malo 
od sveh našeh posal. Da nam Bog da zdravlje 
da se opet vidimo na kakovem sastanku, a 
petak vidit ćemo se svi puli Tončine da 
svladamo dive mačke i mačjega harambašu.
Živio Dr. Laginja! Kućić.

Svega po malo.
To bi se moralo zabranit: Svi znate 

kako Krstić, kada su blizu izbori, na puna 
usta govori o našem presvetlem Cesare i 
preslavnoj Hasburškoj kući. Mi ipak mislimo 
da bi mu se to moralo zabranit, zač ni ni 
lepo ni pristojno, đa se tako razhićuje s 
previšnjim cesarskim imenom jedan čovek, 
jedan Krstić, za kega je carsko kraljevski 
kunžiljer od governa Fabiani, napisal, da 
bi bil vređan za beči i zlo delo storit. Pak 
ni drugačeje ni lepo, da častno ime pre
dobroga našega cesara figuruje va onako 
smradnem liste, kako je to „Kriva Sloga“, 
kada se zna da to Krstić čini upravo sporad 
tega đa zaslepi puk. To bi mu se moralo 
zabranit, toliko više, ča našemu puku ni 
nikakova potreba, da ga jedan Krstić vadi 
ljubit našega presvetlega cesara; naš puk 
je svojega vladara nosil va srce prvo nego 
se je Krstić rođil. —

Krstičevi pekljari. Čujte, pak se smejte. 
Krstić je ovi dni pozval k sebe dva svoja 
mačka, dve svoje prodane duše, pak njim je 
rekal, da neka gredu okolo po Bregeh i po 
Rukavaščine, pak đa neka smućuju puk 
ovako. Najprvo neka gredu va kuću, pa neka 
zamole čagod vajme Božje. Onputa neka se 
malo obazru po kuće, pak kada vide plat 
špeha, al ča drugo, neka jako, z dubokega 

zdahnu i neka reku onako plačljivo: A, blaže 
Vam, dobri ljudi, kako je Vam tu lepo i 
dobro, altroke nam tamo va Hrvatskoj." Mi 
moramo tamo plaćat na ženi i na kokoši, 
ja i na vođu ku pijemo, i na zrak ki dišemo. 
Oh! blaže Vam, blaže Vam. Čuvajte se dobri 
ljudi, đa nikada ne priđete pod Hrvatsku, 
kamo bi Vas oteli zapejat Spinčić i Laginja. 
Kada ih je tako navadil, stavil njim je na 
glavu nekakove peruki, da ih ljudi ne po- 
poznaju, i navadi! ih je kako moraju po malo 
hodit, onako malo prignjeni. I ta dva mačja 
pekljara su šli okole po Bregeh i po Ruka- 
vasčine i govorili su onako, kako ih je na- 
vađil Krstić. Morete si pomislet, kako su 
oni brizni Brežani gledali, kada su njim se 
ti krivi pekljari tužili. Osobito ženske su na 
njih gledale z otvorenemi usti i neke su od 
njih šle još isti dan na Matulji, i sve pre
strašene povedale su Krstiću ča su videle 
i. Ćule. / ' .

A on njim: Vidite dakle da je istina 
što sam Vam ja govorio!

A one njemu: A vidimo, vidimo, šior 
gospodine, Bog neka njim plati.

A kada su te ženske šle ča, Krstić se 
je va kantune ruke tri i veselo zamljaskal: 
Dokle ja imam z ovako beđastemi ljudi posla, 
dotle ,će bit dobro providjeno za moj trbuh.

Da ne bude tega ča manje!
To su ljudi. Tri čoveka iz Boljunskega 

Bresta, neki Mate i Tone Rumac i još jedan 
treći, kemu ne znam imena, dognali su neki 
dan va Mošćenice preko 150 glav praščić, 
da ih prodaju — na Anđrejnu — na samnje. 
— Va to su oni doznali, đa te bit kako 
jutra balotacioni va Botune. I ti vredni i 
čestiti ljudi pustili su a remenga sve svoje 
praščiće, od vrednosti od kakoveh tisuće 
ijorini i šii su po najhujem vremene, po 
strašnom vetre i đažje hodeć preko Učke 
doma va Bo^un, da daju svoj glas njihovim 
dikain: Spinčiću i Laginji. I nisu oni marili 
za onu svoju muku, ku su pustili onako a 
toržijo po Mošćenicah, oni nisu. marili za 
strašnu, noć. ni za ragan, ki je tulil va pustoj 
gore, oni su puni koraja i dobre volje hodili 
napred, samo đa izpune svoju dužnost. Jedan 
Lovranac ne bi mogal tega razumet, kako 
je moguće, da se jedan čovek za takove 
stvari, kako su balotacioni, toliko sakrifik^je 
— ma za to su va mojeh očijuh ona tri 

. trgovca puno veća nego vas Lovran, koliko 
ga je Bog dal!

Izgled teh prevredneh Boljunčani mora 
da Takne svačigovo srdce. Takovi nam iz
gledi podaju lepe nade, đa će nam bit bolje 
i da će naš puk prit jedanput do onega, za 
ča se sada bori, a to je do oslobodjenja od 
talijanskeh pijavic. Slava tim trim Boljun- 
čanom! To su ljudi — a dokle imamo ta
koveh ljudi, mi se nimamo česa b&t — a 
najmanje od onega plaćenega renegata — 
Krstića.

Ljudi Mošćenićani! Čujte me, ča ću Vam 
sada reč. Kadagod Vam se Afrikah z Dragi 
približi, s namjerom da će Vam ča počet 
onako po svoju predikat, Vi mu svaki put 
učinite, kako mu je pasanu nedelju na placi 
storil on naš čestiti čovek z Učki, a za njim 
naš vredni Muškardin. Ala ma su ti skočili 
na njega, da se briznemu Afrikauu bregešine 
tresle kako veja. A tako mu valja svaki put 
storit i va grlo mu zatuć one laži, ke go
vori proti našem Spinčiću i Laginje. A i va 
sveh drugeh prilikah mi svetujemo naše ljude, 
đa se mužki drže, da talijanskim agitatorom 
vrate onako kako zasluže. Samo ne gubit 
koraj, zač stari su govorili, da ki se drži 
kako janjac, đa ga lahko vuk poji. A za ča 
bite se vi bali jednega Afrikana, kada ste 
jedan po jedan tisuće puti pametneji i ra- 
zumneji od njega. Anzi bi bila velika sra
mota za Vas, đa se daste ustrašit od njega.

Vavek ta fažol.
Mačji čardaš, ki se more pivat kako oua: Francika 

- je šnrku našla.

Puno beči sam Ijudem zmamil, 
sam Ijudem zmamil, 
sam Ijudem zmamil.

Zato sam se fažola najil, , 
fažola najil, 
fažola najil.

J°j> j°j, j°j — vavek ta fažol,
Jambrožija mia kara, to ni niš dobro!

Bil sam Hivat i socialist, 
i socialist, 
i socialist.

Ma sam imel preslabo jist, 
preslabo jist, 
preslabo jist.

J°j? joj, joj — vavek ta fažol,
Jambrožya mia kara, pustil sam ja to.

Pak sam se Taljanu prodal,
Taljanu prodal,
Tabanu prodal.

Puno beči sam za to tokal, 
sam za to tokal, 
sam za to tokal.

Joj, joj, joj — sad ne jim fažol, 
Jambrožija mia kara, sad inim je dobro.

Al to moram slano plaćat, 
slano plaćat, 
slano plaćat.

Više puta po rebreh ćapat, 
' po rebreh ćapat, 

po rebreh ćapat.
Joj, joj, joj — anjeliću moj,
Jambrožija mia kara, kossa ke me đčok

Neki dan v Novakeh sam bil, 
v Novakeh sam bil, 
v Novakeh sam bil.

Svake Sorti fažola sam jil, 
fažola sam jil, 
fažola sam jil, 

Joj, j°j, joj — vavek ta fažol, 
Jambrožija mia kara, to ni niš dobro.

Pokle tega v Boljune sam bil, 
v Boljune sam bil, 
v Boljune sam bil.

Svake Sorti kacot sam dobil, 
kacot sam dobil, 
kacot sam dobil.

Joj, j°j, j°j — brižan hrbat moj, 
Jambrožija mia kara, kossa ke me diol.

Najzada pak v Jelšanah sam bil, 
v Jelšanah sam bil, .

, v Jelšanah sam bil. ■
Svake sorti modric sam dobil, 

modric sam dobil, 
, modric sam dobil.

Joj, joj, joj — brižan hrbat moj, 
Jambrožija mia kara, kossa ke me diol.

Al za svem tem kerešilajn,
■; i . : kerešilajn,

kerešilajn.
Ja ću ostat pravi Taljan, 

pravi Taljan, 
pravi Taljan.

Joj, joj, joj — dolce mijo cor, 
Jambrožija mia: bela ii mio tesor.

Telegrafi „Narodnoga lista".
. Oprtalj 2. dicembra. Talijani su puli 

zadnjeh balotacioni storili takove strašne 
stvari proti zakonu, da je goveran sve dole 
hitil, tako đa će se morat z nova balotat.

Po dg rad 2. dicembra. Sve obćine 
našega kotara zibrale su fiduciare, ki te ba
lotat za Laginju i za Spinčića.

Kastav 3. dicembra. Krstičevi Tali
jani dobili su brodeta za blagdani. Zibrani 
naši fiduciari. Živio Laginja! Živio Spinčić!

T r s t. Dosada je zibrano našeh fiduciari 
po Istre preko dve sto, a Talijani ih nimaju 
nanke 140. Peta kurija je za sigurno naša. 
Živila naša sloga. Živili Spinčić i Laginja.

Naša mala pošta.
Gg. dospisnikom' iz Mošćenice i druguđ. 

Strpite se — zač da ćemo se ubit ne moremo 
nać ni vlasića mesta. Tako smo morali spustit 
Lovranske paćuharije. Odprtu korešpodencu 
od Barbi Tončića, pak „Kako je po svete44 
i svu silu drugih novic. Dunke strpite se — 
ča bude za nas ćemo već porabit. Držite se!

Prijatelju N. S.'ii K. Kasno je za polne 
k maše poć. Ki će imet „Narodni List44, valja 
da ga valje zgrabi, kada vanka priđe, zač 
to Vam gre sve nekako kako na grabanje. 
Dunke di’iigi put storite na vreme. Lepo 
Vas pozdravljamo.

Tiskara „V. Tomičić i đr.44 — Opatija.


